
				এই পাতাটির মুদ্রণ সংশোধন করা প্রয়োজন। 
মদনভস্মের পূর্বে
একদা তুমি অঙ্গ ধরি ফিরিতে নব ভুবনে মরি মরি অনঙ্গ দেবতা । কুস্থমরথে মকরকেতু উড়িত মধুপবনে
পথিকবধু চরণে প্রণতা । ছড়াত পথে আঁচল হ’তে অশোক চাপ করবী
মিলিয়া যত তরুণ তরুণী, বকুলবনে পবন হ’ত সুরার মত সুরভি
পরাণ হ’ত অরুণবরণী ।
সন্ধ্যা হ’লে কুমারীদলে বিজন তব দেউলে
জ্বালায়ে দিত প্রদীপ যতনে, শূন্ত হ’লে তোমার তৃণ বাছিয়া ফুল-মুকুলে
সায়ক তা’র গড়িত গোপনে । কিশোর কবি মুগ্ধ ছবি বসিয়া তব সোপানে
বাজায়ে বীণা রচিত রাগিণী । হরিণ সাথে হরিণী আসি চাহিত দীন নয়ানে,
বাঘের সাথে আসিত বাঘিনী ।

